
TÍÐINDIFÓTBÓLTURFÓTBÓLTUR
Hondbóltur:

Tí er skjótt at hugsa sær til fleiri 
av fyrrverandi spælarunum í 
felagnum. Spælarar sum Ryan 
Giggs, Nicky Butt, Ole Gunnar 
Solskjær, Phil Neville og frálíki 
viðmerkjarin, Gary Neville, 
eru allir persónar, ið passar til 
tann profilin. Hartil eru onkrar 
veddingarfyritøkur, sum hava 
sett odds upp á, at Sir Alex 
Ferguson traðkar til, men fyri­
bils er einki, sum bendir á tað.

Ein venjari, sum hevur 
verið nevndur fleiri ferðir, er 
Zinedine Zidane. Umboðs­
maðurin hjá honum hevur 
boðað frá, at enskur fótbóltur 
ikki tiltalar berskølta bólt­
snillingin úr Fraklandi, sum 
annars er uttan felag í løtuni. 
Hann gavst í Real Marid eftir 
Champions League sigurin í 
summar.

Dreymurin tykist verða, at 
fáa venjaran hjá Tottenham, 
Mauricio Pochettino. 46 ára 
gamli argentinin hevur klárað 
seg væl eftir umstøðunum 
í bæði Southampton og nú 
Tottenham. Hann spælir 
álopskendan fótbólt við 
nógvari ferð og orku. Nakað 
áskoðarunum dáma væl. 
Hartil hevur hann klárað seg 

væl, uttan at hava brúk fyri at 
keypa so nógvar spælarar.

Hvar bleiv Manchester 
United av?
Ein av teimum, sum hevur 
funnist mest at felagnum, 
er Gary Neville. Hann 
arbeiðir í dag fyri Sky Sports, 
har hann og fyrrverandi 
verjuspælarin hjá Liverpool, 
Jamie Carragher, mangan eru 
í orðadrátti um ymiskt.

Gary Neville, sum á sinni 
spældi beint yvir 600 dystir 
fyri besta liðið hjá Manchester 

United, hevur ilskast inn 
á felagið, heldur enn José 
Mourinho. Hann hevur fleiri 
ferðir sagt, at felagið byrjaði at 
missa virði tann dagin David 
Moyes bleiv uppsagdur eftir 
bara átta mánaðir.

Felagið er framvegis millum 
tvey virðismiklastu í krónum 
og oyrum, men tíðin tá Sir 
Alex Ferguson stýrdi øllum 
við harðari hond er farin.

Nú verður so bíðað eftir, at 
felagið setur ein nýggjan venj­
ara, sum kann venda skútuni.

trondur@sosialurin.fo

Tróndur Arge

Neistin hevur fingið 11 stig í 
tíggju teimum fyrstu umfør­
unum í landskappingini. Tað 
røkkur til eitt fjórða pláss og 
fimm stig eru upp til fyrsta 
plássið, har vestmannakvinnur 
valda. Neistin tapti heili 32-24 í 
Vestmanna um vikuskiftið.

Tað hevur verið nakað 
av útskifting í hópinum hjá 
Neistanum og sum skilst, so 
eru avbjóðing við venjing. Tað 
er steðgur í landskappingini 
hjá kvinnum. Steypakappingin 
byrjar 21. januar í 2019. Sostatt 
fær Kári Horn møguleikan at 
seta sín dám á hópin.

trondur@sosialurin.fo

SMS-deildin støðan
	 LIÐ	 DYSTIR	 V.M.	 T.M.	 MUNUR	 STIG

1	 VÍF	 10	 284	 221	 63	 16 
2	 H71	 10	 263	 242	 21	 13
3	 Kyndil	 10	 233	 239	 -6	 12 
4	 Neistin	 10	 231	 222	 9	 11
5	 Stjørnan	 10	 224	 244	 -20	 7 
6	 StÍF	 10	 192	 259	 -67	 1

Kvinnurnar 
hjá Neistanum 
skulu hava 
nýggjan venjara
Birgir Hansen og Kári Nielsen hava sagt 
upp sum venjarar hjá kvinnunum hjá 
Neistanum. Nógv bendir á, at Kári Horn 
verður nýggjur venjari í felagnum og 
at tað verður kunngjørt heilt skjótt

Fakta:
Navn: José Mário dos Santos Mourinho Félix
Føddur: 26. januar 1963 (55 ár) í Setubal í Portugal

Venjari:
2000: 		  Benfica
2001–2002:	 União de Leiria
2002–2004:	 Porto
2004–2007:	 Chelsea
2008–2010:	 Inter Milan
2010–2013:	 Real Madrid
2013–2015:	 Chelsea
2016–2018:	 Manchester United


